
Här Claude Wiseler 
Präsident vun der Chamber 

Lëtzebuerg, den 21. August 2026 

Här Präsident, 

sou wéi den Artikel 80 vum Chambersreglement et virgesäit, biede mir Iech, dës parlamentaresch Fro un 
den Här Inneminister weiderzeleeden. 

D’Police bitt mat hirem „Commissariat virtuel“ de Biergerinnen a Bierger d’Méiglechkeet, verschidde 
Meldungen a Plainten online ze maachen, ouni dofir perséinlech an e Kommissariat mussen ze goen. 

An deem Kontext wéilte mir dem Här Minister follgend Froe stellen: 

 Wéi vill Persounen hunn an de leschte Joren de Commissariat virtuel vun der Police genotzt, wa 
méiglech opgeschlësselt, no Typ vun Demande oder Plainte? 

 Huet d’Regierung Donnéeën doriwwer, wéi bekannt de Commissariat virtuel bei der Bevëlkerung 
ass? Wéi eng Mesurë gi geholl, fir dëse Service méi bekannt ze maachen an d’Notzung ze 
fërderen? 

 A wéi engem Mooss kann d’Notzung vum Commissariat virtuel d’Aarbechtsbelaaschtung vun de 
Polizistinnen a Poliziste reduzéieren, am Verglach zu enger Demande oder Plainte, déi 
perséinlech am Kommissariat gemaach gëtt? Gëtt et eng Estimatioun, wéi vill Zäit doduerch op 
Säite vun der Police ka gespuert ginn? 

 Gesäit d’Regierung vir, d’Zuel vun den Demarchen an den Typ vu Plainten, déi komplett online 
iwwer de Commissariat virtuel kënne gemaach ginn, weider auszebauen (beispillsweis beim 
Verdacht op Kreditkaartebedruch)? 

 Wéi eng rechtlech, technesch oder prozedural Hürde bestinn aktuell nach, déi verhënneren, datt 
weider Demarchen online kënne gemaach ginn? 

 Wéi eng weider Entwécklunge vum Commissariat virtuel si konkret geplangt a bannent wéi 
engem Zäitraum sollen dës ëmgesat ginn? 

